
Sirdaryo viloyatida 
investitsion faollikni 
oshirishda davlat 
va xususiy sektor 
hamkorligi
Mamatqulova Muxlisa Komiljon qizi
Toshkent davlat iqtisodiyot universititeti
“Makroiqtisodiy siyosat va prognozlashtirish” kafedrasi assistenti

Annotatsiya: Ushbu maqolada Sirdaryo viloyatida investitsion faollikni oshirishda davlat-xususiy sheriklik (DXXS) mod-
elining o‘rni, amaliy qo‘llanilishi va mavjud muammolari tahlil qilinadi. Mavjud iqtisodiy imkoniyatlar, infratuzilma holati 
hamda xususiy sektor ishtiroki asosida hududiy investitsion siyosatni takomillashtirish zarurati asoslab beriladi. Tadqiqot 
davomida DXXS doirasida investitsiya loyihalarini samarali amalga oshirish, investorlar ishonchini oshirish va xususiy 
kapitalni jalb etishga oid taklif va tavsiyalar ishlab chiqilgan. Mazkur maqola natijalari viloyat iqtisodiyotida barqaror inves-
titsion muhitni shakllantirishga xizmat qilishi mumkin. 

Kalit so‘zlar: Investitsion faollik, davlat-xususiy sheriklik (DXXS), hududiy investitsion siyosat, iqtisodiy salohiyat, xususiy 
sektor ishtiroki, investitsion muhit, barqaror iqtisodiy rivojlanish.
Abstract: This article analyzes the role, practical application, and existing challenges of the public-private partnership 
(PPP) model in increasing investment activity in the Syrdarya region. The need to improve regional investment policy is 
substantiated based on the region’s current economic potential, infrastructure conditions, and private sector participation. 
The study develops proposals and recommendations aimed at the effective implementation of investment projects within 
the PPP framework, increasing investor confidence, and attracting private capital. The results of this article may contrib-
ute to the formation of a stable investment environment in the region’s economy.

Keywords:  Investment activity, public-private partnership (PPP), regional investment policy, economic potential, private 
sector participation, investment environment, sustainable economic development.
Аннотация: В данной статье анализируется роль, практическое применение и существующие проблемы модели 
государственно-частного партнёрства (ГЧП) в повышении инвестиционной активности в Сырдарьинской области. 
Обоснована необходимость совершенствования региональной инвестиционной политики на основе существую-
щего экономического потенциала, состояния инфраструктуры и участия частного сектора. В ходе исследования 
разработаны предложения и рекомендации, направленные на эффективную реализацию инвестиционных про-
ектов в рамках ГЧП, повышение доверия инвесторов и привлечение частного капитала. Результаты статьи могут 
способствовать формированию стабильной инвестиционной среды в экономике региона.

Ключевые слова: Инвестиционная активность, государственно-частное партнёрство (ГЧП), региональная инве-
стиционная политика, экономический потенциал, участие частного сектора, инвестиционная среда, устойчивое 
экономическое развитие.

K i r i s h . 
Zamonaviy globallashuv sharoitida jahon iqtisodiyotida yuz berayotgan keskin raqobat va texnologik 

o‘zgarishlar fonida mamlakatlar oldida turgan eng muhim strategik vazifalardan biri — bu barqaror iqtisodiy 
o‘sishni ta’minlash va erishilgan natijalarni uzoq muddat davomida saqlab qolishdan iboratdir. Bunday izchil 
rivojlanishga erishishda asosiy harakatlantiruvchi omillardan biri sifatida investitsiyalar va ularni boshqarishga 
qaratilgan samarali investitsion siyosat maydonga chiqadi. Investitsiyalarning iqtisodiyotdagi roli faqat kapital 
qo‘yilmalarini ko‘paytirish bilangina emas, balki ularni maqsadli va strategik yo‘naltirish orqali ishlab chiqarish 
salohiyatini kengaytirish, yangi ish o‘rinlarini yaratish, texnologik modernizatsiyani amalga oshirish va natijada 
iqtisodiy faollikni rag‘batlantirish orqali namoyon bo‘ladi. Investitsion faollikni ta’minlashda esa, albatta, davlat-
ning institutsional roli, normativ-huquqiy asoslarning mustahkamligi, hamda xususiy sektorning tashabbuskor-
ligi va moslashuvchanligi muhim ahamiyat kasb etadi. Ayniqsa, zamonaviy iqtisodiyotda davlat va xususiy 
sektor o‘rtasidagi samarali hamkorlik (public-private partnership — PPP) modeli investitsion jarayonlarning 

izchil amalga oshishida muhim mexanizm sifatida namoyon bo‘lmoqda. Bunday sheriklik shakli orqali inves-
titsion xavflarni taqsimlash, moliyaviy resurslardan oqilona foydalanish, innovatsiyalarni joriy etish va hududiy 
investitsion siyosatni takomillashtirish imkoniyatlari kengayadi. 

Asosiy qism. Zamonaviy iqtisodiy adabiyotda investitsiyalar murakkab va ko‘p qirrali tushuncha bo‘lib, ular 
mazmunan turli shakl va ko‘rinishlarda namoyon bo‘ladi. 

1-rаsm: Investitsiyаlаr tаsniflаnishi1

1-rasmda keltirilganidek, investitsiyalar asosan moddiy, moliyaviy, intellektual va boshqa boyliklar shak-
lida tasniflanadi. Ushbu tasnif investitsiyaning iqtisodiy jarayondagi rolini yanada aniqroq ifodalash imkonini 
beradi. Moddiy boyliklar ishlab chiqarish vositalariga — binolar, inshootlar, uskunalar, transport vositalari kabi 
real aktivlarga qaratilgan bo‘lib, iqtisodiyotning real sektorini rivojlantirishda bevosita ishtirok etadi. Moliyaviy 
investitsiyalar esa iqtisodiy muomalada pul mablag‘lari va ularning ekvivalentlari, bank depozitlari, qimmatli 
qog‘ozlar shaklida ishtirok etib, kapital harakatining asosiy manbai hisoblanadi. Bundan tashqari, zamonaviy 
iqtisodiyotda intellektual boyliklar — ya’ni mualliflik huquqlari, litsenziyalar, texnologiyalar va boshqa intel-
lektual mulklar tobora katta ahamiyat kasb etmoqda. Bu resurslar innovatsion iqtisodiyotning shakllanishi va 
raqobatbardoshligini ta’minlashda muhim omildir. Shuningdek, boshqa toifadagi boyliklar — tabiiy resurslardan 
foydalanish huquqlari, yer va mulkdan foydalanish, ijaraga olish kabi huquqiy va mulkiy asoslangan aktivlar 
investitsion jarayonlarning tarkibiy qismini tashkil qiladi. 

Investitsion faoliyatni rag‘batlantirishda davlat va xususiy sektor o‘rtasidagi samarali hamkorlik, ya’ni 
DXXS modeli alohida ahamiyat kasb etadi. Ushbu model orqali davlat strategik yo‘nalishlarni belgilab, zarur 
infratuzilma va tartibga soluvchi muhitni yaratadi, xususiy sektor esa o‘z resurslari, tajribasi va innovatsion yon-
dashuvlari bilan jarayonlarga faol kirib keladi. Ayniqsa, infratuzilma, sog‘liqni saqlash, ta’lim, energetika, trans-
port kabi kapital talab yuqori bo‘lgan sohalarda DXXS modeli orqali katta hajmdagi investitsiyalarni jalb qilish 
imkoniyati mavjud. Bu nafaqat davlat byudjetiga yukni kamaytiradi, balki loyihalarning samaradorligi va sifatini 
oshiradi. DXXS modeli shuningdek, investorlar uchun ishonchli va prognoz qilinadigan muhitni ta’minlaydi. 
Xususan, qonunchilik asoslarining barqarorligi, uzoq muddatli shartnomalar, xavflarni taqsimlash mexanizmlari 

1	  Jahon ma’lumotlari asosida mustaqil tuzilgan. 

va kafolat tizimlari xususiy kapital oqimlarini ko‘paytirishga xizmat qiladi. So‘nggi yillarda O‘zbekiston Respub-
likasida investitsion muhitni yaxshilash, xorijiy investitsiyalar oqimini ko‘paytirish va iqtisodiy o‘sishni jadallasht-
irish borasida sezilarli yutuqlarga erishilmoqda. Xususan, 2024 yilda O‘zbekiston Respublikasi kafolati ostida 
xorijiy kreditlar hisobidan o‘zlashtirilgan investitsiyalar hajmi 23,6 trln so‘mni tashkil etib, bu barcha moliyalasht-
irish manbalari hisobidan amalga oshirilgan umumiy investitsiyalar hajmining 4,8 foizini tashkil etdi. Bu ko‘rsat-
kichlar mamlakatda xalqaro moliyaviy institutlar ishonchi ortib borayotganining yaqqol dalilidir.

2-rasm:O‘zbekiston Respublikasi kafolati ostida xorijiy kreditlar hisobidan asosiy kapitalga investitsiyalar (2024-
yil yanvar-dekabr uchun)2

Hududlar kesimida tahlil qilinganda, eng yuqori ko‘rsatkichlar Qashqadaryo viloyatida – 3,9 trln so‘m (11,9 
%), Toshkent shahrida – 7,0 trln so‘m (7,9 %) hamda Navoiy viloyatida – 2,5 trln so‘m (7,4 %) miqdorida qayd 
etildi. Bu hududlarda davlat siyosatining investitsion muhitni yaxshilashga qaratilgan qat’iy choralari, infratu-
zilma rivoji va xususiy sektor faol ishtiroki muhim rol o‘ynamoqda. Ammo Sirdaryo viloyatida ushbu ko‘rsat-
kichlar sezilarli darajada past – atigi 1,1 foiz ulushga ega. Bu holat viloyatda investitsion faollikni oshirish 
zarurligini ko‘rsatadi. Bunda, ayniqsa, davlat va xususiy sektor hamkorligi (PPP – public-private partnership) 
muhim vosita sifatida e’tirof etilishi lozim. Sirdaryo viloyatida DXXS modeli orqali amalga oshirilayotgan loy-
ihalar soni va ularning iqtisodiyotga ta’siri hozircha yetarli darajada emas. Viloyatda amalga oshirilgan ayrim 
DXXS loyihalari (masalan, kommunal xizmatlar, sog‘liqni saqlash yoki ta’lim sohalarida) sezilarli ijobiy natijalar 
bergani bilan, bu tajriba ommaviy tus olmagan. Ushbu holat chuqur tahlil etilganda, quyidagi tizimli muammolar 
aniqlanadi:

2  Statistika ma’lumotlari asosida mustaqil tuzilgan.

3-rasm: Sirdaryo viloyatida DXXS bo’yicha tizimli muammolar3

Sirdaryo viloyatida investitsion faollikni oshirishda davlat va xususiy sektor o‘rtasidagi hamkorlik salohiyatli 
imkoniyat bo‘lishiga qaramay, bu jarayonni izchil yo‘lga qo‘yishda qator tizimli muammolar mavjud. Jumladan, 
normativ-huquqiy tartibotning to‘liq shakllanmaganligi DXXS (davlat-xususiy sheriklik) mexanizmlarining keng 
joriy etilishiga to‘sqinlik qilmoqda. Amaldagi qonunchilikda loyiha tashabbuskorligi, risklarni taqsimlash, davlat 
kafolatlari va to‘lovlar mexanizmlariga doir aniq va barqaror huquqiy asoslarning yo‘qligi investorlar uchun 
huquqiy noaniqliklar va xavotirlar tug‘diradi. Bu esa ularni uzoq muddatli hamkorlikdan tiyilishiga olib kelmoq
da. Shuningdek, DXXS tizimining samarali ishlashiga to‘sqinlik qilayotgan yana bir muhim omil — bu ishonch 
muhitining sustligi. Mahalliy hokimiyat organlari va xususiy sektor vakillari o‘rtasida ochiq muloqot va shaf-
fof muzokara jarayonlarining yetishmasligi, shartnoma tuzishdagi noaniqliklar va professional yondashuvning 
barqaror emasligi natijasida hamkorlik mexanizmlari ishonchsiz ko‘rinadi. Ayniqsa, xorijiy investorlar uchun bu 
holat katta to‘siq bo‘lib xizmat qilmoqda. Bundan tashqari, moliyaviy tizimning DXXS loyihalariga zaif integrat-
siyalashuvi muhim muammo sifatida namoyon bo‘lmoqda. Bank-moliya institutlari yuqori risklar, uzoq muddatli 
rentabellik va likvidlik muammolari tufayli bunday loyihalarga ehtiyotkorlik bilan yondashmoqda. Maxsus kredit 
liniyalari, sug‘urta vositalari yoki kafolat fondlarining mavjud emasligi esa moliyaviy oqimlar hajmini cheklab, 
xususiy sektor ishtirokini sustlashtirmoqda. Bular bilan bir qatorda, inson kapitalining yetarli darajada shakllan-
maganligi, ya’ni loyiha boshqaruvi, iqtisodiy va huquqiy ekspertiza, risk-menejment sohalarida malakali mutax-
assislar tanqisligi ham DXXS amaliyotini kengaytirishning jiddiy to‘siqlaridan biridir. Natijada, taklif qilinayotgan 
loyihalarning sifati, ularni tayyorlash va amalga oshirish bosqichlaridagi tizimlilik yetarli darajada ta’minlanma
yapti. Yuqoridagi omillarni bartaraf etish orqali Sirdaryo viloyatida davlat-xususiy sektor hamkorligini faollashti-
rish, xususan, strategik tarmoqlarga investorlarni jalb qilish imkoniyatlarini kengaytirish mumkin. Buning uchun 
huquqiy asoslarni takomillashtirish, moliyaviy mexanizmlarni soddalashtirish va ishonch muhitini mustahkam
lash zarur. Shu bilan birga, soha mutaxassislarini tayyorlash va malakasini oshirish orqali inson kapitalini rivo-
jlantirish ham barqaror investitsion muhit shakllanishida hal qiluvchi omil bo‘lib xizmat qiladi.

Hududiy investitsion siyosatni takomillashtirish uchun zamonaviy, institutsional yondashuvlar asosida 
kompleks choralarni joriy etish zarur. Avvalo, davlat-xususiy sheriklik (DXXS) mexanizmlarining samarali ish-
lashini ta’minlovchi huquqiy asoslarni chuqur institutsional mustahkamlash muhim ahamiyatga ega. Bunda 
davlat, xususiy sektor va moliyaviy institutlar o‘rtasidagi o‘zaro majburiyatlar va risklarni aniqlik bilan belgi-

3	  Muallif izlanishlari asosida mustaqil tuzilgan.



M u h a n d i s l i k  va  i q t i s o d i y o t 2025-yil, iyun.  № 6-son

114

lovchi, nizolarni muqobil hal etish mexanizmlari va kafolat tizimlarini o‘z ichiga olgan huquqiy me’yorlar ishlab 
chiqilishi lozim. Ayniqsa, hududiy darajada DXXS jarayonlariga moslashtirilgan “PPP bo‘yicha metodik qo‘llan-
malar” va shartnoma andozalarining ishlab chiqilishi hududiy loyihalarning huquqiy aniqligini oshiradi. Bundan 
tashqari, investorlar uchun qulay axborot muhiti yaratish ham investitsiyaviy faollikni oshirishda muhim omil 
sanaladi. DXXS bo‘yicha mavjud imkoniyatlar, loyihalarning holati, tanlov va e’lonlar haqida aniq, to‘liq va yan-
gilanuvchi ma’lumotlarni taqdim etuvchi interaktiv axborot-resurs portali tashkil etilishi lozim. Shu bilan birga, 
viloyat darajasida “DXXSni rivojlantirish markazi” kabi muassasa faoliyatini yo‘lga qo‘yish orqali axborot, kon-
sultatsiya va metodik xizmatlar samaradorligi oshiriladi. Hududiy loyihalarning moliyaviy asoslarini mustahka-
mlash maqsadida moliyalashtirish mexanizmlarini diversifikatsiya qilish dolzarb masalalardan biridir. DXXS 
loyihalarini qo‘llab-quvvatlashda investitsion kreditlar, davlat kafolatlari, riskni ta’minlash fondlari, grantlar 
va soliq imtiyozlari kabi vositalar keng qo‘llanilishi zarur. Bu borada tijorat banklari, sug‘urta kompaniyalari 
hamda xalqaro moliyaviy institutlar (masalan, Xalqaro moliya korporatsiyasi – IFC, Osiyo taraqqiyot banki – 
ADB) bilan hamkorlik aloqalarini kuchaytirish orqali moliyaviy barqarorlikni ta’minlash mumkin. Shuningdek, 
inson resurslarining salohiyatini oshirish hududiy investitsion siyosatning barqarorligi uchun muhim omillardan 
biridir. Mahalliy kadrlar uchun DXXS sohasiga oid malaka oshirish kurslari, onlayn vebinarlar va xalqaro tajriba 
almashinuvi dasturlarini tashkil etish orqali loyiha boshqaruvi, iqtisodiy-huquqiy tahlil va risk-menejment soha-
laridagi mutaxassislar sonini ko‘paytirish mumkin. Bu esa hududiy darajadagi institutsional imkoniyatlarni ken-
gaytiradi. Yakuniy bosqichda esa har bir DXXS loyihasining natijadorligini baholashga xizmat qiluvchi ochiq va 
tizimli monitoring mexanizmini joriy etish zarur. Loyihalar bo‘yicha bosqichma-bosqich indikatorlar, iqtisodiy va 
ijtimoiy samaradorlik ko‘rsatkichlari asosida baholash tizimi loyihaning shaffofligi, hisobdorligi va jamoatchilik 
ishonchini oshirishga xizmat qiladi. Bunday yondashuvlar hududiy investitsion siyosatning raqobatbardoshligini 
kuchaytirib, barqaror rivojlanish maqsadlariga erishishda muhim asos bo‘lib xizmat qiladi.

Xulosa. Sirdaryo viloyatida investitsion faollikni oshirish uchun davlat va xususiy sektor o‘rtasidagi samarali 
hamkorlik muhim strategik yo‘nalish hisoblanadi. DXXS mexanizmlarini huquqiy asoslar, moliyaviy vositalar va 
inson resurslari bilan mustahkamlash, shuningdek, axborot infratuzilmasini rivojlantirish orqali viloyatda barqa-
ror investitsion muhit yaratish mumkin. Bu esa hududiy iqtisodiy o‘sishni jadallashtirish va xususiy tashab-
buslarni qo‘llab-quvvatlashga xizmat qiladi.

